
	                                        Хроника 


● 5 апрельдә ТР Дәүләт Советында торак-коммуналь хуҗалык өлкәсендә инвестицион мохитне яхшырту буенча РФ Хөкүмәте стратегиясен гамәлгә ашыру чараларына багышланган парламент тыңлаулары булып узды.  

Анда ТР Дәүләт Советы Рәисе урынбасары Александр Гусев, Дәүләт Советының Икътисад, инвестицияләр һәм эшкуарлык комитеты рәисе Марат Галиев, төзелеш, архитектура һәм торак-коммуналь хуҗалык министры Ирек Фәйзуллин, ТР Дәүләт Советы депутатлары, ТР Президенты Аппараты, Хөкүмәт, иҗтимагый оешмалар вәкилләре һ.б. катнашты. 

Икътисад, инвестицияләр һәм эшкуарлык комитеты рәисе Марат Галиев ассызыклаганча, ил күләмендә дә, республикада да соңгы елларда торак-коммуналь хуҗалыкны камилләштерү буенча күп чаралар күрелә, тармакны реформалаштыруга кагылышлы программалар гамәлгә ашырыла. “Әлеге тармакны реформалаштыруның уңай нәтиҗәләре күз алдыбызда. Аерым алганда, энергия ресурсларын куллануның нәтиҗәлелеге артты. Шул ук вакытта хәл ителмәгән проблемалар бихисап булып кала”, - диде Марат Галиев. Шуның берсе коммуналь инфраструктураны яңарту белән бәйләнгән. “Әлеге өлкә зур инвестицияләр таләп итә. Инфраструктураны яңартуны халыктан килә торган түләүләр хисабына гына хәл итеп булмый. Бу катлаулы процесста һәр якның нәтиҗәле хезмәттәшлеге кирәк. Шуңа да дәүләт торак-коммуналь өлкәдән тулысынча китә алмый”, -дип ассызыклады комитет рәисе.
Төп доклад белән чыгыш ясаган ТР Төзелеш, архитектура һәм торак-коммуналь хуҗалык министры урынбасары Алексей Фролов ассызыклаганча, тарифлардан һәм бюджеттан тыш инвестицияләр җәлеп итүдән башка гына республикада төп фондның искерү проблемасын чишү мөмкин түгел. Алексей Фролов искәрткәнчә, тармакка нәтиҗәле инвестицияләр салу өчен мөһим шарт булып муниципаль берәмлекләрдә коммуналь инфраструктура системаларын комплекслы үстерү программаларын раслау санала. 
Алексей Фролов искәрткәнчә, зур һәм уртача шәһәрләрдә инженерлык инфраструктураларын яңарту күп очракта зур бизнес өчен кызыктыргыч коммерция проекты санала. Ә менә кечкенә шәһәрләр һәм авыл җирлекләрендәге торак пунктларда коммуналь хуҗалыкны яңарту инвестицияләр салу ягыннан бизнес өчен отышлы түгел. Министр урынбасары ассызыклаганча, бу эшне тариф чыганаклары аша финанслау гына мөмкин түгел. 
Парламент тыңлауларында катнашучылар министр урынбасарына республикада йортларны өлешләп төзүдә катнашучылар проблемасының хәл ителеше, ТКХ өлкәсендә идарәче компанияләр, торак милекчеләре ширкәтләре эшчәнлеге, аларның җитәкчеләренең үз вазыйфаларына ни дәрәҗәдә туры килүе һ.б. темаларга кагылышлы сораулар бирде. 

Соңыннан, парламент тыңлаулары нәтиҗәсе буларак, ТР Министрлар Кабинетына тәкъдимнәр кабул ителде. Алар республикада торак-коммуналь комплекска федераль казнадан, тышкы чыганаклардан инвестицияләр җәлеп итү өчен шартлар тудыруга, 2020 елга кадәр ТР торак-коммуналь хуҗалыкны яңарту буенча комплекслы программа эшләү һәм раслауга, республикада Торак-коммуналь комплексын яңарту фондын төзү мәсьәләсенә һәм башкаларга кагыла.
●  5 апрельдә Татарстан Халыклары ассамблеясе әгъзалары Казанда узган чираттагы хисап-сайлау конференциясендә ассамблеянең ике елда башкарган эшчәнлегенә нәтиҗә ясады. Чарада ТР Дәүләт Советы Рәисе, Ассамблея Советы җитәкчесе Фәрит Мөхәммәтшин, ТР Президентының Эчке сәясәт мәсьәләләре буенча идарә башлыгы Александр Терентьев, ТР Премьер-министр урынбасары Зилә Вәлиева, министрлык-ведомство җитәкчеләре, Ассамблеянең урыннардагы бүлекчәләре башлыклары катнашты.

Утырыш кысаларында иҗтимагый оешманың җитәкчелек итүче составы сайланды һәм эшче органнар расланды. Аерым алганда, Ассамблея Советы рәисе итеп Фәрит Мөхәммәтшин сайланды, аның урынбасарлары билгеләнде. Фәрит Мөхәммәтшин үзенә мондый ышаныч күрсәткән өчен рәхмәт белдерде, алга таба да эшне шулай бергәләп дәвам итәргә кирәклеген ассызыклады. Ассамблея Советы Башкарма комитеты җитәкчесе итеп моңа кадәр дә шул вазыйфада булган Николай Владимиров сайланды. 

Ассамблея Советы Башкарма комитеты җитәкчесе Николай Владимиров ике елда башкарылган эшләр турында хисап тотты. Ул Ассамблеянең милли сәясәтне тормышка ашыруын, әлеге мәсьәләләргә республика җитәкчелегенең дә зур игътибар бирүен әйтте. Ассамблея каршында эшләп килүче күпмилләтле якшәмбе мәктәбе, миграция сәясәте, яшьләр белән эшләүгә кагылышлы проблемаларны күтәрде. 
Фәрит Мөхәммәтшин, конференцияне йомгаклап, анда катнашучыларга республика Президентының, Хөкүмәтенең, депутатлар корпусының, муниципаль берәмлекләр башлыкларының Ассамблея эшчәнлегенә булышачагын вәгъдә итте. 

● 5 апрельдә Татарстан Дәүләт Советы Рәисе Фәрит Мөхәммәтшин Россия Cудьялар cоветы вәкилләре белән очрашты. 

Россия Судьялар советы вәкилләре  Казанда суд эшчәнлеген мәгълүматлаштыру һәм автоматлаштыру комиссиясе утырышында катнашты. 

● 5 апрельдә Дәүләт Советы командасы Татарстан Республикасы дәүләт органнары һәм башкарма хакимият органнары хезмәткәрләре арасында II Спартакиада кысаларында уздырылган шахмат ярышында беренче урынны алды.

II Спартакиада шахмат турниры белән ачылды. Ярышлар 2-4 апрель көннәрендә Р.Нәҗметдинов исемендәге Шахмат сарае базасында үткәрелде. Ярышларда 30 команда, шул исәптән ТР Президенты, Министрлар Кабинеты, Дәүләт Советы, министрлыклар һәм ведомстволар аппаратлары хезмәткәрләре көч сынашты. 

Гомумкоманда ярышында 1 урынны республика парламенты командасы яулады; 2 урында – ТР буенча Эчке эшләр министрлыгы, 3 урында - Экология һәм табигый байлыклар министрлыгы командалары. 

Республика парламенты данын Дәүләт Советы Аппараты хезмәткәрләре Зиннәтулла Гарифуллин, Рөстәм Мөхәммәтшин һәм Регина Большова яклады.
● 9 апрельдә Г.Камал исемендәге Татар дәүләт академия театры бинасында Татарстанның Г.Тукай исемендәге дәүләт премиясе лауреаты, РФ һәм ТРның атказанган мәдәният хезмәткәре, шагыйрь, ТР Дәүләт Советының Мәдәният, фән, мәгариф һәм милли мәсьәләләр комитеты рәисе Разил Вәлиевның иҗат кичәсе узды. Кичә Р.Вәлиевка “Татарстанның халык шагыйре” мактаулы исеме бирелүгә һәм аның 65 яшьлек юбилеена багышланган иде.
Юбилярны котларга ТР Дәүләт Советы Рәисе Фәрит Мөхәммәтшин, ТР Мәдәният министры Айрат Сибагатуллин, ТР Язучылар берлеге рәисе Илфак Ибраһимов, депутатлар, туганнары, дуслары килгән иде. 

Ф.Мөхәммәтшин   Президентның Разил Вәлиевка Татарстанның халык шагыйре исемен бирү турындагы Указы белән таныштырды. 

Юбилярны бөтен язучылар исеменнән ТР Язучылар берлеге рәисе Илфак Ибраһимов котлады. 
● 10 апрельдә Дәүләт Советы Рәисе Фәрит Мөхәммәтшин РИА «Новости» агентлыгына интервьюсында ТР буенча Эчке эшләр министры Әсгать Сәфәровның отставкага китүе уңаеннан үз фикерен белдерде. 

“Оставкасы Россия Президенты тарафыннан кабул ителгән Әсгать Сәфәровның урыныннан китүе кызганыч, чөнки аның тәҗрибәсен һәм потенциалын әле нәтиҗәле файдаланып булыр иде. Әмма бу аның хокукы. Ул оставкага китү турында гариза бирде, ә РФ Президенты аны кабул итте”, - диде спикер. 

Парламент башлыгы, Әсгать Сәфәров Татарстанда Эчке эшләр министрлыгы системасын булдыру өчен бик күп эш башкарды, оешкан җинаятьчелек белән көрәш өлкәсендә, гомумән криминоген хәлне яхшырту һәм тотрыкландыру  юнәлешендә нәтиҗәле эшләде, дип саный. Аның җитәкчелегендә зур уңышларга ирешелде.   
Парламент башлыгы, Эчке эшләр министры булып кем генә килүгә карамастан, ул элек эшләгән команданың уңай тәҗрибәсен файдаланырга, Эчке эшләр министрлыгы хезмәткәрләренең яхшы сыйфатларын буыннан-буынга сакларга тиеш дип саный. 
● 10 апрельдә ТР Дәүләт Советының Законлылык һәм хокук тәртибе комитеты республика муниципаль берәмлекләре вәкиллекле органнары депутатлары өчен ачык ишекләр көне үткәрде.

Чара кысаларында Дәүләт Советының Кече залында узган очрашуда Законлылык һәм хокук тәртибе комитеты рәисе Шакир Яһудин, ТР Юстиция министры Мидхәт Корманов, Татарстанда Кеше хокуклары буенча вәкаләтле вәкил Сәрия Сабурская, ТР Прокуратурасы вәкилләре катнашты. Очрашуда республика шәһәр һәм районнарында җәмәгать судьяларының эшен оештыру, кеше хокуклары буенча вәкилнең  җәмәгать ярдәмчеләре белән хезмәттәшлек мәсьәләләре, коррупциягә каршы тору чаралары хакында фикер алыштылар.

Шакир Яһудин муниципаль берәмлекләрдәге коллегаларын закон инициативаларын эшләүдә һәм Татарстан Республикасы закон проектларын республика парламентына кертүдә  активрак булырга чакырды. “Бу – уртак теләк, - дип ассызыклады ул. – Сез - үз эшегезнең осталары, булган проблемаларны сездән дә яхшырак белүче юк”.
● 10 апрельдә ТР Дәүләт Советы Президиумы һәм ТР Дәүләт Советының Социаль сәясәт комитеты әгъзалары Казанда һәм Биектау районында урнашкан кайбер сәламәтлек саклау учреждениеләрендә булды. Депутатларның сәламәтлек саклау объектлары буйлап эш сәфәре ТР Дәүләт Советы Президиумының 19 апрельдә Азнакайда узачак күчмә утырышы белән бәйле. 
Парламентарийлар беренчеләрдән булып Казанның 10 нчы шәһәр поликлиникасы белән танышты. Алар табиб кабинетларында булды, клиник лаборатория белән танышты һәм табибка күренергә килгән пациентлар белән аралашты. Авырулар депутатларга терапевтка кабул итүгә бик авырлык белән генә эләгеп булуына зарланды. 
Шуннан соң депутатлар 7 нче балалар шәһәр поликлиникасында булды. Поликлиника Казанның Яңа Савин районы балалары өчен яңа диагностика үзәге төзү тәкъдиме белән чыкты. Ә моның өчен финанслау сорала. 
Аннары парламентарийлар 7 нче шәһәр хастаханәсенең Сибгат Хәким урамындагы 3 нче хатын-кызлар консультациясендә булды, Казанның ашыгыч медицина ярдәме станциясенең 8 нче ярдәмче станциясе белән танышты. Шәһәрнең ашыгыч медицина ярдәме станциясе баш табибы кунаклар өчен экскурсия үткәрде һәм проблемаларны билгеләде. Аларның берсе – санитар транспортның җитмәве. 

Социаль сәясәт комитеты рәисе Светлана Захарова 2012 елда сәламәтлек саклау системасын яңарту программасының төгәлләнүен искәртте. Әмма ул республиканың барлык дәвалау учреждениеләрен дә колачлый алмаган. Аның фикеренчә, амбулатор-хастаханә челтәрен һәм фельдшер-акушерлык пунктларын реконструкцияләү, ремонтлау, җиһазлау һәм кадрлар белән тәэмин итү буенча республика программасын эшләү килеп туган хәлдән чыгуның бер юлы булырга мөмкин. 
● 11 апрельдә “Казан” милли-мәдәни үзәгендә ТР Журналистлар берлеге иҗади оешмасының XVIII корылтае булды. Аның эшенә Дәүләт Советы Рәисе Фәрит Мөхәммәтшин, ТР Президенты Аппараты башлыгы Юрий Камалтынов, Республика матбугат һәм массакүләм коммуникацияләр агентлыгы җитәкчесе Марат Моратов, Россия Журналистлар берлеге сәркатибе Ашот Джазоян һ.б. рәсми затлар катнашты. Эш башлаганчы, залга җыелганнар соңгы 6 елда вафат булган 63 журналистны бер минут тынлык белән аягөсте искә алды.
Чыгыш ясаучылардан башлап мөнбәр тоткан Фәрит Мөхәммәтшин, делегатларны һәм кунакларны Татарстан җитәкчелеге исеменнән сәламләп, ТР Президенты мөрәҗәгатен укыды. 
Корылтайда соңгы 6 елда президиум эшчәнлеге турында берлекнең рәисе Римма Ратникова хисап ясады. 
●  11 апрельдә КПРФ фракциясе инициативасы белән “Бакчачылар проблемалары һәм аларны чишү юллары. Бакчачылык ширкәтләре үсешен тәэмин итүдә дәүләтнең роле” дигән темага “түгәрәк өстәл” утырышы оештырылды. Ул Дәүләт Советының Экология, табигатьтән файдалану һәм аграр мәсьәләләр комитеты белән берлектә узды. 

КПРФ фракциясе җитәкчесе Хафиз Миргалимов кереш сүзендә билгеләп үткәнчә, бакчачылык белән бәйле сораулар республиканың өч йөз меңнән артык кешесе өчен үтә дә актуаль булып кала. Әмма бернинди максатчан программаның һәм хөкүмәт тарафыннан финанс ярдәменең булмавы вәзгыятьнең уңай якка үзгәрүенә өметләндерә алмый. 
Ә бу өлкәдәге хәлләр, чынлап та, Татарстан кебек икътисадый яктан да, технологик яктан да алга киткән республикага лаек түгел. Киңәшмәдә яңгыраган чыгышларның төп фикере шул иде. Казанның бакчачылар ассоциациясе идарәсе рәисе Владимир Дейнекин да, Тукай районыннан килгән “Прибрежный” ширкәте рәисе Николай Смолин да, “Садовод-11” ширкәте рәисе Тимури Сирбилашвили да, “Казмелькомбинат-3” ширкәте рәисе Елена Сергеева да, “Сугыш ветераннары” ширкәте идарәсе әгъзасы Людмила Сальникова һәм башкалар да бу турыда ачынып сөйләде.

Әлеге кискен тема буенча фикер уртаклашуларда Чистай хакимияте урынбасары Михаил Ксенофонтов, ТР Тарифлар буенча дәүләт комитеты рәисе урынбасары Александр Штром, “Сетевая компания” ширкәтенең челтәрләрне бүлү хезмәте башлыгы Илшат Галимҗанов, ТР Юстиция министрлыгының законнар проектлау бүлеге мөдире урынбасары Виктория Сәгъдиева һәм башкалар катнашты. 

Утырышка йомгак ясап, Экология, табигатьтән файдалану һәм аграр мәсьәләләр комитеты рәисе Валерий Васильев булган кыенлыкларны ерып чыгар өчен барлык дәрәҗәдәге хакимиятнең һәм бакчачылык җәмәгатьчелегенең көчен берләштерү зарурлыгына басым ясады. Муниципалитетларның мөмкинлекләре турында сөйләп, ул Чистай бакчачыларының шәһәр башкарма хакимияте белән хезмәттәшлеген үрнәк итеп куйды. Парламентарий фикеренчә, үз ихтыяҗларына бакча продукциясе җитештереп, гаиләләрен кайгырту белән генә түгел, ә барлык җәмгыять өчен кирәкле эш белән шөгыльләнүче гражданнарның берләшмәләренә ярдәм һәръяклы булырга тиеш. Ә Дәүләт Советы үзендәге шул юнәлеш өчен дә җаваплы комитет аша бу сорауны һәрвакыт игътибар үзәгендә тотачак.
● 12 апрель көнне Дәүләт Советының Икътисад, инвестицияләр һәм эшкуарлык комитеты муниципаль берәмлекләрнең вәкиллекле органнары депутатлары өчен Ачык ишекләр көне оештырды. Җирле советларда, нигездә, инвестицияләр белән эшләүче комиссияләрнең әгъзалары булган депутатларны җыюның максаты Россиянең Бөтендөнья сәүдә оешмасына (БСО) керүе шартларында районнар һәм шәһәрләргә инвестицияләр җәлеп итүдә яңа таләпләр һәм мөмкинлекләр белән таныштыру иде.
Семинар-киңәшмәне ачып җибәреп, комитет рәисе Марат Галиев ил хуҗалыгы үсешендә яңа этап башланганын билгеләп үтте. Әлеге этап дөньядагы финанс-икътисад кризисының көчәюенә һәм Россиянең БСОга керүенә бәйле. Парламентарий фикеренчә, муниципаль хакимиятләр инвесторларны кызыктырырлык проектлар өстендә активрак эшләргә тиеш. Республикада үзебезнең илдән дә, чит илләрдән дә хосусый капиталны муниципаль проектларга җәлеп итү мисаллары юк түгел. 
Татарстанның Икътисад министры урынбасары Артем Здунов, Дәүләт Советының товар җитештерүчеләрне һәм хезмәт күрсәтүчеләрне яклауга юнәлтелгән законнары, бизнес субъектлары өчен каралган салым һәм инвестиция ташламаларын куллану механизмнары турында сөйләп, киңәшмәдә катнашучыларны республика инвестиция өлкәсенең хокукый нигезе белән таныштырды. ТР Инвестиция үсеше агентлыгы җитәкчесе урынбасары Роберт Галиуллин уңай инвестицион климат булдыру процессындагы авырлыклар турында сөйләде һәм кече эшкуарлык субъектлары үсешенә ярдәм итү өчен муниципаль дәрәҗәдә сәнәгать мәйданчыклары оештыру планнары белән уртаклашты. 
Семинар-киңәшмәдә шулай ук ТР Сәнәгать һәм сәүдә министры урынбасары Илдар Мингалиев һәм “Зеленый дол” инвестицияләр үзәге” муниципаль учреждениесе җитәкчесе Олег Гончаров чыгыш ясады. Алар бу юнәлештә тәҗрибә һәм мөмкинлекләре белән уртаклашырга әзер булуын белдерде. 

● 15 апрельдә - Пасха бәйрәме көнне - Казан Кремленең Благовещенье Соборында «Заступница Усердная» дип аталган китап-альбомны тәкъдим итүгә багышланган чара узды.

Китапның беренче нөсхәсе ТР Дәүләт Советы Рәисе, ТР Халыклары ассамблеясе җитәкчесе Фәрит Мөхәммәтшинга тапшырылды. Ул соборга тормыш иптәше белән килгән иде. 

ТР Дәүләт Советы Рәисе китапны нәшер итү идеясен гамәлгә ашырган хәйриячеләргә рәхмәт белдерде. 

Фәрит Мөхәммәтшин шулай ук Казан һәм Татарстан архиепискобы Анастасийга Татарстанда төрле дин вәкилләре тату яшәсен дип тырышуы өчен рәхмәт белдерде. 

● 18 апрельдә ТР Дәүләт Советы Рәисе Фәрит Мөхәммәтшинның Россия Иҗтимагый палатасы секретаре урынбасары Владислав Гриб белән очрашуында сүз Татарстанда гражданнар җәмгыяте формалашу һәм республикада иҗтимагый институтларны үстерү юллары хакында барды.

Очрашуда шулай ук ТР Иҗтимагый палатасы рәисе Илгиз Хәйруллин катнашты.

Илгиз Хәйруллин һәм Владислав Гриб ТР Дәүләт Советы Рәисе, ТР Волейбол федерациясе президенты Фәрит Мөхәммәтшинны бишенче мәртәбә чемпион титулын яулаган “Зенит-Казан” клубының чираттагы җиңүе белән котлады. Очрашуда катнашучылар республикада профессиональ һәм массакүләм спортны үстерү, шулай ук 2013 елгы Универсиадага әзерлекнең барышы хакында фикер алышты.

Парламент башлыгы республикада гражданнар җәмгыятен формалаштыруда мөһим роль уйнаучы башка иҗтимагый һәм дәүләт институтлары – Татарстан Халыклары ассамблеясе, ТР Хисап палатасы, Якташлык җәмгыятьләре координация советы эшчәнлекләренә дә игътибарны юнәлтте. Россия Иҗтимагый палатасы вәкиленең сүзләренә караганда, Татарстанда хакимият һәм җәмгыять арасында нәтиҗәле хезмәттәшлек булдыру өчен системалы һәм җентекле эш алып барыла.

Владислав Гриб республиканың коммерцияле булмаган оешмалары эше өчен җаваплы дәүләт һәм муниципаль хезмәткәрләр өчен үткәрелгән семинарда катнашты.

● 19 апрельдә Азнакайда Дәүләт Советы Президиумының киңәйтелгән күчмә утырышы узды. Анда республиканың сәламәтлек саклау өлкәсендә беренче медицина ярдәме эшчәнлеген камилләштерү буенча киң күләмле эш башлану турында сөйләштеләр. Утырышны Татарстан парламенты башлыгы Фәрит Мөхәммәтшин алып барды. 

Дәүләт Советы Рәисе һәм Президиум әгъзалары, Азнакайга килгәч, муниципаль башкарма комитет җитәкчесе Марсель Шәйдуллин белән берлектә күчмә утырыш темасы белән бәйле төрле объектларда булды. Парламентарийларга “Нефтемаш” заводында модульле фельдшерлык-акушерлык пункты проекты тәкъдим ителде. Проект Азнакай районы үзәк хастаханәсе ярдәме белән ТР Сәламәтлек саклау министрлыгы һәм “Нефтемаш” заводы тарафыннан эшләнгән. 
Күчмә утырышта катнашучылар Азнакай районының Митрәй авылында республикада беренче модульле фельдшерлык-акушерлык пункты ачылу тантанасына шаһит булды. Фәрит Мөхәммәтшин авыл халкын озак көттергән объект ачылу белән котлады. 

Президиум утырышын ачып, Фәрит Мөхәммәтшин әлеге чарага зур әзерлек эшләре алып барылуын – депутатларның Казанда һәм Биектау муниципаль районы медицина учреждениеләрендә беренчел медицина звеносы системасы белән танышуын искәртте. “Соңгы елларда республика югары технология медицина өлкәсендә зур адым ясады – Казанда, Яр Чаллыда, Әлмәттә зур заманча үзәкләр ачылды, - диде парламент җитәкчесе. – Шул ук вакытта беренче звено - фельдшерлык-акушерлык пунктлары, поликлиника хезмәтләре үсеш алуда артта кала. 

ТР Сәламәтлек саклау министры Айрат Фәррахов республикада гражданнарга беренче ярдәм күрсәтү турында чыгыш ясады.

Эшләүче гражданнар өчен шифаханәләрдә медицина-тернәкләндерү курсларын оештыру хакында Дәүләт Советы Президиумы әгъзасы, ТР Һөнәр берлекләре федерациясе рәисе Татьяна Водопьянова сөйләде. 

Дәүләт Советы Секретаре Лилия Маврина Дәүләт Советының 28 нче утырышын уздыру мәсьәләсе буенча чыгыш ясады. Утырышка комитетлар тәкъдимнәре белән 38 мәсьәлә куелды. 

ТР Җир һәм милек мөнәсәбәтләре министрының беренче урынбасары Айрат Нуретдинов муниципаль берәмлекләрдә күп балалы гаиләләргә бушлай җир кишәрлекләре бирү процессы хакында мәгълүмат бирде. 

Президиум ТР Министрлар Кабинетына күп балалы гаиләрләргә җир кишәрлекләре бирү процессында туган мәсьәләләрне оператив хәл итү өчен комиссия булдырырга тәкъдим итте.
● 20 апрельдә Мәскәүдә РФ Федераль Җыены Федерация Советы Рәисе каршындагы Җирле үзидарә советы белән Гомумроссия муниципаль берәмлекләр конгрессының “Россия төбәкләрендә муниципаль тормышның күптөрлелеге: закон, теория, практика” темасына багышланган уртак утырышы узды. Чарада Татарстан Республикасы Дәүләт Советы Рәисе Фәрит Мөхәммәтшин да катнашты.
Утырышны Федерация Советы Рәисе Валентина Матвиенко уздырды. Очрашуда Россия төбәкләрендә җирле үзидарә практикасы үзенчәлекләре, төрле дәрәҗә хакимият һәм тармаклары арасындагы мөнәсәбәтләр проблемасы буенча фикер алыштылар. Россия һәм халыкара муниципаль тәҗрибәгә анализ ясалды, муниципалитетлар өчен уртак проблемалар һәм аларны хәл итү юллары билгеләнде. 

ТР Дәүләт Советы Рәисе Фәрит Мөхәммәтшин үз чыгышында күптән түгел ТР муниципаль берәмлекләре органнарының Казанда узган VI съездында мөһим нәтиҗә ясалуын, Татарстанда халык белән идарә итү институты буларак жирле үзидарә оештырылуын белдерде. Хәзерге вакытта республикада 3 млн. 850 мең кеше яши, 974 муниципаль берәмлек, 2 шәһәр округы, 43 муниципаль район бар.

Фәрит Мөхәммәтшин сүзләренә караганда, татарстанлылар җирле хакимияткә ныграк ышана башлаган – алар беренче чиратта үз проблемалары белән муниципаль органнарга мөрәҗәгать итәләр. Ул муниципаль хезмәтләр өчен кадрлар әзерләү мәсьәләсен дә күтәрде. Татарстан җитәкчелеге карары белән, республиканың 974 муниципаль берәмлек башлыгына эш өчен ноутбуклар бүләк ителгән, автотранспорт бирелгән, хезмәт хаклары арттырылган. Фәрит Мөхәммәтшин утырышта катнашучыларның игътибарын Татарстан парламенты тарафыннан “Торак-коммуналь хуҗалыкны реформалауга ярдәм итү фонды турындагы” Федераль Законга үзгәрешләр кертүгә кагылышлы закон инициативасы әзерләнүенә юнәлтте. Парламент җитәкчесе күп балалы гаиләләргә җир кишәрлеге бүлеп бирү мәсьәләсен дә кузгатты. 
Утырыш нәтиҗәләре буенча дәүләт хакимияте органнарына йөкләмәләр бирелде һәм җирле үзидарәгә карата закон сәясәтен камилләштерү буенча тәкъдимнәр кабул ителде. 
● 21 апрельдә ТР Дәүләт Советында Иҗтимагый яшьләр палатасының чираттагы утырышы узды. 

Анда РФ Дәүләт Думасының Физик культура, спорт, туризм һәм яшьләр сәясәте комитеты рәисенең беренче урынбасары Марат Бариев, Дәүләт Советының Социаль сәясәт комитеты рәисе Светлана Захарова, палата рәисе Евгений Ефимов, Ханты-Мансы автоном округы яшь парламентарийлары катнашты. 

Марат Бариев, палата әгъзаларын сәламләп, яшьләрнең ихтыяҗларын яклау өчен, аларның һәрвакыт иҗтимагый-сәяси вакыйгалардан хәбәрдар булырга тиешлеген искәртте. 

Утырышта палата эшчәнлегенә нәтиҗә ясалды. 

ТР Яшьләр эшләре, спорт һәм туризм министрлыгы баш киңәшчесе Ирина Копылова дәүләт яшьләр сәясәте өлкәсендә үткәрелгән социаль яктан әһәмиятле проектлар һәм программалар конкурсы нәтиҗәләре белән таныштырды.  

Иҗтимагый яшьләр палатасы утырышта республика медицина туризмы буенча Интернет-портал булдыру,  спорт иреклеләрен яклау белән бәйле норматив-хокукый актлар әзерләүче эшче төркемнәр төзеде. Закон чыгару инициативалары Казанда узачак халыкара спорт чаралары алдыннан волонтерлык хәрәкәте үсешенә этәргеч булыр дип көтелә. 
Студентларның республика хезмәт отрядлары үзәге директоры Ринат Садыйков Татарстан Республикасында студентлар хезмәт отрядлары оешуга 50 тулу нисбәтеннән оештырыла торган чаралар белән таныштырды. 
Утырышта Казан вузларында белем алучы чит ил студентларын эшкә урнаштыру мәсьәләсе дә каралды. Палата рәисе Евгений Ефимов сүзләренә караганда, әлеге катлаулы мәсьәләне хәл итү максатыннан, Россия Федераль миграция хезмәтенең Татарстандагы идарәсенә һәм ТР Югары уку йортлары ректорлар советына мөрәҗәгать юлланган. Ректорлар вузларның структур бүлекчәләрендә чит илдән килеп укучы студентлар өчен эш табар дип көтелә. 
● 23 апрельдә ТР Халыклар дуслыгы йортында ТР Дәүләт Советы Рәисе, Татарстан Халыклары ассамблеясе җитәкчесе Фәрит Мөхәммәтшин мәдәният хокуклары өлкәсендә Кеше хокукларын яклау советының махсус докладчысы Фәридә Шахид белән очрашты. 

“Безнең республикага мәдәният хокуклары өлкәсендә Кеше хокукларын яклау мәсьәләләрендә махсуслашучы халыкара оешмалардан бәйсез экспертлар килүе куандыра, - дип ассызылады Фәрит Мөхәммәтшин. - Татарстанның күп милләтле һәм төрле конфессияле республика икәнен исәпкә алып, очрашуны Халыклар дуслыгы йортында үткәрергә булдык”. Татарстан Халыклары ассамблеясе җитәкчесе билгеләп үткәнчә, якын киләчәктә әлеге оешма яңа бинага күченәчәк. Бу милли-мәдәни берләшмәләр эшчәнлеге кырын киңәйтә, Ассамблея химаясында эшли торган күп милләтле якшәмбе мәктәбе, музыка һәм хореография коллективлары өчен яңа мөмкинлекләр ача. 

Фәрит Мөхәммәтшин республикада милләтара мөнәсәбәтләр өлкәсендә үткәрелә торган сәясәтнең төп принциплары, телләрне саклау, Татарстан халыкларының мәдәният һәм тарихи-архитектура мирасын саклау, мигрантларның хокукларын тәэмин итү һәм законлы мәнфәгатьләрен яклау хакында сөйләде. 

Кеше хокуклары советының махсус докладчысы республикада материаль һәм материаль булмаган мәдәни мирасны саклау, инвалидлар өчен мәдәни тормыш алып бару кулайлыгы, туризм, архив һәм китапханә эшләрен оештыру, аерым балалар өчен инклюзив белем бирү мөмкинлеге белән кызыксынды. Фәридә ханым фикер алышу нәтиҗәләреннән канәгать калуын белдерде. 

Очрашуда ТР Дәүләт Советының Мәдәният, фән, мәгариф һәм милли мәсьәләләр комитеты рәисе Разил Вәлиев, ТР Мәдәният министры урынбасары Гүзәл Нигъмәтуллина, Татарстанда Кеше хокуклары буенча вәкаләтле вәкил Сәрия Сабурская, ТР Халыклары ассамблеясе башкарма комитеты җитәкчесе Николай Владимиров, РФ Тышкы эшләр министрлыгының гуманитар хезмәттәшлек һәм кеше хокуклары департаментының беренче секретаре Сергей Кондратьев, РФ Тышкы эшләр министрлыгының Казандагы вәкиле Радик Вахитов һәм башка рәсми затлар катнашты.

●  25 апрельдә Татарстан Дәүләт Советында Россия һәм Беларусь берлеге Парламент Җыенының экология, табигатьтән файдалану һәм авария нәтиҗәләрен бетерү мәсьәләләре буенча комиссия утырышы узды.

Казан кунаклары – Беларусь һәм Россия берлеге Парламент Җыены ягыннан утырышта комиссия рәисе Владимир Адашкевич, аның урынбасары Әгъзам Гобәйдуллин, Россия һәм Беларусьның Гадәттән тыш хәлләр министрлыгы, Татарстан дәүләт хакимиятенең закон чыгару һәм башкарма органнары, ТР Дәүләт Советының Экология, табигатьтән файдалану һәм аграр мәсьәләләр буенча комитеты, ТР Экология һәм табигый ресурслар министрлыгы, ТР Хезмәт, мәшгульлек һәм социаль яклау министрлыгы, ТР Сәламәтлек саклау министрлыгы, Табигатьтән файдалану өлкәсендә күзәтчелек буенча федераль хезмәтнең Татарстан буенча идарәсе вәкилләре һәм башкалар катнашты. 
Утырышта катнашучыларны ТР Президенты исеменнән ТР Дәүләт Советы Рәисе урынбасары Александр Гусев сәламләде. 
Ул искәртеп узганча, бүгенге көндә республикада Чернобыль катастрофасыннан зыян күргән 4511 граждан яши, аларның 3 меңгә якыны Чернобыль һәлакәте нәтиҗәләре белән көрәшкә үзеннән актив өлеш керткән. 

“Чернобыль” берлеге Татарстан Республикасы иҗтимагый оешмасы рәисе Александр Барсков үз чыгышында Чернобыль һәлакәтендә зыян күрүчеләрнең балалары һәм оныкларына мөнәсәбәт җитди булырга тиешлегенә басым ясады. Аның фикеренчә, “чернобыльчеләр” проблемасына мөнәсәбәттә берникадәр ваемсызлык тоела. 

Утырышта төп мәсьәлә - дәүләтләр берлеге кысаларында 2012-2016  елларга Чернобыль һәлакәте нәтиҗәләренә каршы көрәш буенча уртак эшчәнлекнең программа проекты турында фикер алыштылар. 

РФ Гражданнар оборонасы һәм гадәттән тыш хәлләр буенча министрлыгының планлаштыру идарәсе башлыгы Андрей Лутошкин билгеләп узганча, программаны гамәлгә ашыру өчен гомуми ихтыяҗ 2 миллиард 800 миллион сум тәшкил итә. Аларның 1 миллиард 800 миллионы – Россия казнасыннан һәм 1 миллиард 60 миллион сумы Беларусь бюджетыннан күчерелгән. Ул программа проектының Төбәкләр үсеше министрлыгына юллануы турында хәбәр итте һәм якын арада мәсьәләнең уңай якка хәл ителәчәгенә ышаныч белдерде. 
● 26 апрельдә Татарстан Республикасының дүртенче чакырылыш Дәүләт Советының 28 нче утырышы узды (тулырак “Дәүләт Советы утырышы” бүлегендә).
●  27 апрельдә Дәүләт Советында “Татарстан Республикасы энергия ресурсын саклау һәм икътисадның көндәшлеккә сәләтлелеген күтәрү турындагы законнарын тормышка ашыруның барышы” темасына багышланган матбугат очрашуы узды. Журналистларның сорауларына парламентның Икътисад, инвестицияләр һәм эшкуарлык комитеты рәисе Марат Галиев җавап бирде. 

 “Энергия ресурсларын сарыф итү күләме кимү фактлары бар, бу куандыра, - дип ассызыклады Марат Галиев. – Димәк, кешеләр икенче төрле уйлый башлаган”. 

Татарстан  - Россиянең 90 нчы еллар ахырында энергия ресурсларын саклау турында закон кабул иткән беренче төбәге. “Ул вакытта күп кенә җитәкчеләр нәрсә турында сүз барганын да аңламады, энергия саклауны һәм энергия белән тәэмин итүне бутыйлар иде”, - дип искә төшерә Марат Галиев. “12 елда күп нәрсә үзгәрде, барыннан да элек, кешенең фикер йөртүе, энергия ресурсларын саклау – технологияләр генә түгел, ә уйлау сәләте дә”, - дип ассызыклады парламент комитеты җитәкчесе. 

●  28 апрельдә республика депутатлары, ТР Дәүләт Советы Аппараты һәм “Бердәм Россия” партиясенең Татарстан төбәк бүлеге башкарма комитеты хезмәткәрләре Казан үзәгендәге Лядской бакчасына өмәгә чыкты. 
● 29 апрельдә Казанга Россия Федерациясе Президентының Идел буе федераль округындагы Вәкаләтле вәкиле Михаил Бабич килде. “Казан” халыкара аэропортында аны ТР Дәүләт Советы Рәисе Фәрит Мөхәммәтшин, Татарстан Республикасы буенча Баш федераль инспектор Рөстәм Идрисов, Россия куркынычсызлык федераль хезмәтенең Татарстан буенча идарәсе башлыгы Александр Антонов һ.б. рәсми затлар каршы алды.
Казанга килү белән үк, Михаил Бабич мәгълүмати технологияләр өлкәсендә дәүләти һәм хосусый проектлар гамәлгә ашырыла торган заманча мәйданчык саналган IТ-паркка юл алды. Парк буенча планлаштырган экскурсияне ТР Премьер-министры урынбасары – Мәгълүматлаштыру һәм элемтә министры Николай Никифоров үткәрде. 
IТ-парк коференц-залында Михаил Бабич ТР Дәүләт Советы Рәисе Фәрит Мөхәммәтшин, вице-премьер - Мәгълүматлаштыру һәм элемтә министры Николай Никифоров, Идел буе федераль округы төбәкләре вәкилләре һәм Татарстан үрнәгендә дәүләт хезмәтләрен электрон рәвештә күрсәтүне кертү мәсьәләсе буенча чакырылган экспертлар катнашында эш киңәшмәсе уздырды. 

	

■  17 апрельдә ТР Дәүләт Советы депутатлары Дәүләт корылышы һәм җирле үзидарә комитеты утырышында дәүләт хезмәткәрләренең керемнәре хакында мәгълүмат бирүгә катгый таләпләр кую белән бәйле мәсьәләләр буенча фикер алыштылар. Утырышны комитет рәисе Валентина Липужина үткәрде. 

Законга кертелә торган үзгәрешләр республика законын федераль законга туры китерүгә бәйле. Үзгәрешләр Дәүләт Советы депутаты статусы, дәүләт вазыйфалары, дәүләт гражданлык хезмәте турындагы Татарстан законнарына кагыла. Хәзер керемнәр турында мәгълүмат бирүдән баш тарту яки керем белән милек турында дөрес булмаган мәгълүмат бирү хокук бозу булып бәяләнә һәм дәүләт хезмәткәрен дәүләт хезмәтеннән чыгаруга сәбәп була.

Республика законына үзгәрешләр кертелгәч, Дәүләт Советының барлык депутатлары үзенең һәм гаилә әгъзаларының керемнәре хакында хисап тотачак. Алар мәгълүматны керемнәрнең хак булуын контрольдә тоту өчен махсус оештырылган парламент комиссиясенә тәкъдим итәчәк. Комиссия керемнәр турындагы мәгълүматның дөрес һәм тулы, шулай ук депутатларның эшчәнлекләре белән бәйле рәвештә каралган чикләүләрнең үтәлүен  тикшерергә тиеш. Хокук саклау һәм дәүләт органнары, теркәлгән сәяси партияләр һәм иҗтимагый оешмалар, Россия һәм Татарстан иҗтимагый палаталары җитәкчеләре, шулай ук массакүләм мәгълүмат чараларының язма мөрәҗәгатьләре тикшерү өчен нигез булырга мөмкин. 
Утырышта парламентарийлар шулай ук  Арча районының Кер-Хайван торак пунктында яшәүчеләрдән килгән мөрәҗәгатьне дә карады. Ул кайчандар Корайван дип аталган. Кемнеңдер хатасы белән ул Кер-Хайванга әйләнгән. 

Авылның барлыкка килү тарихы буенча, күпләп чукындыру елларында Айван авылында яшәүчеләр, йортларыннан чыгып китеп, яңа урынга барып урнашкан. Әмма анда су булмау зур проблемага әйләнгән. “Коры” сүзеннән Корайван дигән авыл исеме барлыкка килгән. 

Ләкин Татарстан Республикасының административ-территориаль бүленеше турындагы белешмәлектә аны бүтәнчә – Кер-Хайван авылы дип теркиләр. Корайванлылар шуннан бирле тарихи дөреслекне кире кайтару  белән шөгыльләнә. 
■  17 апрель көнне Законлылык һәм хокук комитеты утырышында депутатлар берничә закон проектын карады, “Дальний” полиция бүлегендә булган вакыйгалардан соң хокук саклау органнарында үткәрелгән комплекслы тикшерүләрнең нәтиҗәләре турында мәгълүмат тыңлады. Комитет утырышында ТР буенча Эчке эшләр министрлыгы, ТР Гадәттән тыш хәлләр һәм гражданнар оборонасы министрлыгы, ТР Юстиция министрлыгы, ТР Прокуратурасы һәм башка ведомстволар вәкилләре катнашты. 
“Дальний” полиция бүлегендәге закон бозу очрагыннан соң хокук саклау органнарында үткәрелгән комплекслы тикшерүләрнең нәтиҗәләре турында мәгълүмат белән депутатларны ТР буенча Эчке эшләр министрлыгының полиция бүлеге башлыгы  урынбасары Василий Соколов таныштырды. Ул эчке эшләр органнары җитәкчеләренең һәм хезмәткәрләренең җаваплылыгын арттыру һәм гражданнарның хокукларын тәэмин итү максатында күрелгән чаралар турында сөйләде. Шул ук темага чыгыш ясап, комитет рәисе урынбасары Рафил Ногманов эчке эшләр системасында эшләүчеләрнең әхлакый һәм психологик сыйфатларын яхшырту зарурлыгын билгеләп үтте. Бу өлкәдә вәзгыять турында фикер алышулар нәтиҗәсендә комитет Дәүләт Советының барлык депутатларына урыннарда сайлаучылар белән даими очрашулар уздырырга, җирле эчке эшләр органнары җитәкчеләренең һәм полиция вәкилләренең хисапларын тыңларга тәкъдим итте. 

Утырышта “Сыра һәм аның нигезендә ясалган эчемлекләрне сату, шул исәптән агызып сату тыела торган җәмәгать урыннарын билгеләү тәртибе турында” Татарстан Законының тиздән гамәлдән чыгачагы билгеле булды – комитет әгъзалары Дәүләт Советына әлеге законны көчен югалткан дип тану турында мөрәҗәгать итәргә булды. 
Комитет утырышында шулай ук “Янгын куркынычсызлыгы турында” ТР Законына үзгәрешләр кертү белән бәйле, “Тоткарланган транспорт чараларын махсус кую урыннарына күчерү, аларны саклау, кире кайтару, аларны ташыган һәм саклаган өчен түләү турында” закон проектлары, берничә федераль закон проекты каралды.
■  17 апрельдә Дәүләт Советының Мәдәният, фән, мәгариф һәм милли мәсьәләләр комитеты утырышында Татарстан Республикасы язма мирас истәлекләрен саклау турында фикер алышуда күп санлы проблемалар ачыкланды. 

Комитет рәисе Разил Вәлиев мөһим мәсьәләнең кузгатылуын билгеләп үтте. Республиканың фәнни җәмәгатьчелеге, депутатлар һәм башкалар язма мирас истәлекләрен өйрәнү һәм саклау мәсьәләре буенча фикер алышырга җыелды. Татар халкының андый уникаль истәлекләре күп. Шуңа күрә бу мәсьәлә буенча фикер алышу әһәмияткә ия, дип саный депутат Разил Вәлиев. 

Разил Вәлиев бигрәк тә 2012 елның ТР Президенты тарафыннан Тарихи һәм мәдәни мирас елы дип игълан ителүен ассызыклады. 
Комитет утырышында ТР Фәннәр академиясенең Тел, әдәбият һәм сәнгать институты директоры Ким Миңнуллин төп доклад белән чыкты. Ул хәзерге вакытта язма мәдәни мирасны җыю, саклау, төзекләндерү һәм өйрәнү белән Н.И.Лобачевский исемендәге Фәнни китапханә, ТР Фәннәр академисенең Г.Ибраһимов исемендәге Тел, әдәбият һәм сәнгать институтының Язма һәм музыка мирасы үзәге, ТР Милли китапханәсе, ТР Милли архивы, ТР Үзәк дәүләт тарихи-сәяси документлар архивы һәм ТР Милли музей кебек учреждениеләр шөгыльләнүен белдерде. 
Бу мәсьәлә буенча ТР Фәннәр академиясенең Г.Ибраһимов исемендәге Тел, әдәбият һәм сәнгать институтын тәнкыйтьләделәр, Татарстан  халыкларының язма мирас истәлекләрен реставрацияләү һәм консервацияләү үзәге булдыру кирәклеге хакында сөйләштеләр. ТР Фәннәр академиясенең Баш гыйльми секретаре Дания Заһидуллина бу өлкәдәге проблема система, күп кенә структуралар арасында эшләрне координацияләү булмау белән аңлатыла дип санавын билгеләп үтте. 

Разил Вәлиев Татарстан халыкларының язма мирас истәлекләрен барлау, саклау, өйрәнүне популярлаштыру буенча программа булырга тиеш дип ассызыклады. Депутатлар Министрлар Кабинетына Татарстан халыкларының язма мирас истәлекләрен барлау, өйрәнү, саклау һәм популярлаштыру буенча чаралар күрергә; ТР халыкларының язма мирас истәлекләрен реставрацияләү һәм консервацияләү үзәге булдыру мәсьәләсен карарга тәкъдим итә торган карар кабул итте. 

■ 18 апрельдә Икътисад, инвестицияләр һәм эшкуарлык комитеты утырышында депутатлар кече һәм урта бизнес инфраструктурасын үстерү, шулай ук Татарстанның инвестиция ягыннан җәлеп итүчәнлеген арттыру мәсьәләләре хакында фикер алышты. 

Әлеге мәсьәлә буенча республиканың Инвестицион үсеш агентлыгы җитәкчесе Линар Якупов доклад белән чыкты. 
Парламентның Икътисад, инвестицияләр һәм эшкуарлык комитеты рәисе Марат Галиев агентлыкка: “Бу – башкарма хакимиятнең үсеш стадиясендәге бик тә мөһим структурасы”, - дип бәя бирде һәм соңгы 5-6 ел дәвамында тулаем төбәк продуктының гомуми күләмендә кече һәм урта эшкуарлыкның чагыштырма авырлыгы артмавын һәм бүгенге көндә нибары 25 процент тәшкил итүен билгеләп үтте. 

Линар Якуповның сүзләренә караганда, проблема түбәндәгедән гыйбарәт: әлеге технопарклар, нигездә, зур шәһәрләрдә төзелә, авыл муниципалитетларында алар бөтенләй юк диярлек. Шунлыктан Линар Якупов муниципаль берәмлекләрдә эшкуарлыкка ярдәм күрсәтү, “муниципаль дәрәҗәдәге сәнәгый мәйданчыклар” булдыруны быел эшкуарлыкка булышлык итүдә агентлык эшчәнлегенең өстенлекләреннән берсе дип атады. “7-8 муниципаль район актив эш алып бара”, - дип ассызыклады Линар Якупов һәм Актаныш районын уңай мисал итеп китерде. 

Комитет утырышында депутатлар шулай ук “Торак-коммуналь хуҗалыгын реформалаштыруга ярдәм күрсәтү фонды хакында” Федераль законга үзгәрешләр кертү турында”гы федераль закон проектын Дәүләт Думасына тапшыру буенча Дәүләт Советының закон инициативасын карады.

■  18 апрель көнне Дәүләт Советының Экология, җирдән файдалану һәм аграр мәсьәләләр комитеты гражданнарның хосусый милек объекты буларак җиргә мөнәсәбәтенә кагылышлы ике  мәсьәләне карады. Комитет республика парламентына “ТР Җир кодексына үзгәрешләр кертү турында” закон проектын өченче укылышта карарга һәм кабул итәргә тәкъдим итте. Әлеге закон күп балалы гаиләләргә бушлай җир бирү тәртибен камилләштерүгә юнәлтелгән.

Моннан ике ел элек - 2010 елның 15 гыйнварында кабул ителгән “Гражданнарның бакчачылык белән шөгыльләнүче коммерциячел булмаган берләшмәләренә дәүләт ярдәме күрсәтү турында”гы карарның үтәлешен комитет әгъзалары республика Хөкүмәтенең берничә министрлыгы һәм комитеты вәкилләре белән берлектә карап чыктылар. ТР Авыл хуҗалыгы һәм азык-төлек министры урынбасары Илдус Габдрахманов үз чыгышында бакчачылар юлындагы төп киртәләрне атады. Алар инфраструктураның ташландык хәлдә булуы, чикләрне билгеләү кыенлыклары, җирне милек итеп формалаштыру һәм теркәүнең еш кына газаплы процесска әйләнеп калуы һәм башкалар белән бәйле. Әнә шул проблемаларның барысын да чишеп, вәзгыятьне тулысынча нормага китерү өчен 5 млрд сумнан артык акча кирәк. “Ширкәтләр эчендәге челтәрләрнең милек хуҗасын билгеләп булмау аркасында бакчачылар да (электр энергиясен куланучылар), энергияне сатучылар да кыенлыклар кичерә”, - диде Татарстан Энергетика министры урынбасары Фәрит Туктаров.

ТР Тарифлар буенча дәүләт комитеты рәисе урынбасары Александр Штром исә республиканың бакчачылык хәрәкәтенә ярдәм булмау бәласен энергия ресурсларына бәяләрнең федераль законнарга бәйләнгән булуына сылтады. Әмма парламент комитеты рәисе Валерий Васильев һәм аның урынбасары Илсур Сафиуллин проблеманы болай җиңел аңлатуга кискен каршы чыкты. Алар инструкцияләр һәм норматив документлар артына качарга тырышу урынына, катлаулы хәлдән чыгу юлларын бергәләшеп эзләргә чакырды. Депутатлар фикеренчә, министрлыклар һәм комитетлар, республиканың башкарма хакимият органнары буларак, үз юнәлешләре буенча хөкүмәт сәясәтен формалаштыру юлы белән дә бакчачылык үсешенә ярдәм итү программасын төзүгә өлеш кертергә тиеш. 

Фикер алышулардан соң комитет бакчачылык хәрәкәтенә дәүләт ярдәме күрсәтүне оештыру турында карар кабул итте. Анда билгеләп үтелгәнчә, “Гражданнарның коммерцияле булмаган бакчачылык берләшмәләре турында” Федераль законга кертелгән үзгәрешләр республикада бу өлкәгә катнашы булган барлык яклар тарафыннан актив тикшерелгән. Күп санлы җыелышларда таләпләр куелган, Дәүләт Советына да шактый мөрәҗәгать кергән. Шуларны искә алып, комитет Татарстан Министрлар Кабинетына бакчачылык үсешенә этәргеч бирерлек махсус программа эшләүне тизләтергә киңәш итте.
■ 18 апрельдә Дәүләт Советының Социаль сәясәт комитеты утырышында Татарстанда Бала хокуклары буенча вәкаләтле вәкил Гүзәл Удачина үзенең эшчәнлеге һәм 2011 елда республикада бала хокуклары һәм законлы мәнфәгатьләре үтәлеше турындагы доклад белән чыкты. 

Бала хокуклары буенча вәкаләтле вәкил эшчәнлегенең бер юнәлеше гражданнарның бала хокуклары бозылуга кагылышлы мөрәҗәгатьләрен карауга кагыла. 

Гражданнарның мәгариф өлкәсендә бала хокуклары бозылу турындагы шикаятьләре 15 процент тәшкил итә, диелә балалар омбудсмены докладында. Мәктәпкәчә учреждениеләр өлкәсендә бала хокуклары бозылу, шул исәптән, аларны балалар бакчасына чиратка бастыру һәм урнаштыру мәсьәләләре буенча мөрәҗәгатьләр күп булган. Гомумбелем бирү учреждениеләре укытучылары һәм администрациясе эшләре буенча да шикаятьләр бар.

	
	                       Дәүләт Советы утырышы


26 апрельдә ТР дүртенче чакырылыш Дәүләт Советының егерме сигезенче утырышы ачылды. 

Президиум көн тәртибенә 40 мәсьәлә кертергә тәкъдим иткән иде. Алар арасында аеруча мөһиме – 2011 елда Татарстан Республикасы башкарма хакимият органнары эшчәнлеге турындагы хисап. 

Утырышта “Татарстан Республикасы дәүләт гражданлык хезмәте турында” ТР законына үзгәрешләр кертү хакында”, “Татарстан Республикасы Дәүләт Советы депутаты статусы турында” һәм “Татарстан Республикасы дәүләт вазыйфалары хакында” Татарстан законына үзгәрешләр кертү турында” закон проектлары беренче укылышта каралачак. “Тоткарланган транспорт чараларын махсуслаштырылган урынга күчерү, аларны саклау, кире кайтару, күчергән һәм саклаган өчен чыгымнарны түләү тәртибе турында”, “Татарстан Республикасы Җир кодексына үзгәрешләр кертү хакында”, “Татарстан Республикасында хезмәтне саклау турында” ТР законына үзгәрешләр кертү хакында”гы кануннар проектлары өченче укылышка чыгарылачак. 

Парламент комитетлары рәисләре Морат Гаделшин һәм Валентина Липужина көн тәртибенә өстәмә сораулар кертү тәкъдиме белән чыкты. КПРФ факциясе җитәкчесе Хафиз Миргалимов ике сәяси мөрәҗәте барлыгын игълан итте. 

Дүртенче чакырылыш Татарстан Республикасы Дәүләт Советының егерме сигезенче утырышы көн тәртибе 46 мәсьәлә белән расланды: 
1.Татарстан Республикасы җәмәгать судьяларын сайлау турында. 
2. Татарстан Республикасы башкарма хакимияте органнарының 2011 елгы эшчәнлеге турында хисап. 

3."Янгын куркынычсызлыгы турында" Татарстан Республикасы Законының 11 һәм 16 статьяларына үзгәрешләр кертү хакында" 2368-4 номерлы Татарстан Республикасы законы проекты турында (I укылыш). 
4. "Тоткарланган транспорт чараларын махсуслаштырылган урынга күчерү, аларны саклау, кире кайтару, күчергән һәм саклаган өчен чыгымнарны түләү тәртибе турында" 2330-4 номерлы Татарстан Республикасы законы проекты хакында (III укылыш). 

5. "Татарстан Республикасы Җир кодексына үзгәрешләр кертү турында" 5355-4 номерлы Татарстан Республикасы законы проекты хакында (III укылыш). 
6. "Татарстан Республикасында хезмәтне саклау турында" Татарстан Республикасы Законына үзгәрешләр кертү хакында" 6353-4 номерлы Татарстан Республикасы законы проекты турында (III укылыш). 
7. "Татарстан Республикасының административ-территориаль төзелеше турында" Татарстан Республикасы Законына үзгәрешләр кертү хакында" 1345-4 номерлы Татарстан Республикасы законы проекты турында (II укылыш). 
8. "Татарстан Республикасы дәүләт бүләкләре турында" Татарстан Республикасы Законының 13 һәм 14 статьяларына үзгәрешләр кертү хакында" 1365-4 номерлы Татарстан Республикасы законы проекты турында (II укылыш). 

9. "Татарстан Республикасы муниципаль берәмлекләренең контроль-хисап органнарын оештыруның һәм аларның эшчәнлегенең аерым мәсьәләләре турында" 3351-4 номерлы Татарстан Республикасы законы проекты хакында (II укылыш). 

10. "Татарстан Республикасында инвестиция эшчәнлеге турында" Татарстан Республикасы Законына үзгәрешләр кертү хакында" 4357-4 номерлы Татарстан Республикасы законы проекты турында (II укылыш). 
11. "Мәгариф турында" Татарстан Республикасы Законына һәм "Татарстан Республикасында халыкка адреслы социаль ярдәм турында" Татарстан Республикасы Законына үзгәрешләр кертү хакында" 7349-4 номерлы Татарстан Республикасы законы проекты турында (II укылыш). 
12. "Татарстан Республикасы дәүләт граждан хезмәте турында" Татарстан Республикасы Законына үзгәрешләр кертү хакында" 1369-4 номерлы Татарстан Республикасы законы проекты турында (I укылыш). 
13. "Татарстан Республикасы Дәүләт Советы депутаты статусы турында" Татарстан Республикасы Законына һәм "Татарстан Республикасы дәүләт вазыйфалары турында" Татарстан Республикасы Законына үзгәрешләр кертү хакында" 1370-4 номерлы Татарстан Республикасы законы проекты турында (I укылыш). 

14. "Сыра һәм аның нигезендә әзерләнгән эчемлекләрне ваклап сату, шул исәптән бүлеп сату, һәм куллану (эчү) рөхсәт ителми торган җәмәгать туклануы урыннарын билгеләү тәртибе турында" Татарстан Республикасы Законының үз көчен югалтуын тану хакында" 2374-4 номерлы Татарстан Республикасы законы проекты турында (I укылыш). 

15. "Татарстан Республикасында опека һәм попечительлек органнары эшчәнлеген оештыру турында" Татарстан Республикасы Законына үзгәрешләр кертү хакында" 6363-4 номерлы Татарстан Республикасы законы проекты турында (I укылыш). 

16. "Татарстан Республикасы Гаилә кодексына үзгәрешләр кертү турында" 6367-4 номерлы Татарстан Республикасы законы проекты хакында (I укылыш). 
17. "Яшьләр һәм Татарстан Республикасында дәүләт яшьләр сәясәте турында" Татарстан Республикасы Законына үзгәрешләр кертү хакында" 6373-4 номерлы Татарстан Республикасы законы проекты турында (I укылыш). 
18. "Торак-коммуналь хуҗалыкны реформалауга ярдәм фонды турында" Федераль законга үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Татарстан Республикасы Дәүләт Советының закон чыгару инициативасы турында. 
19. Татарстан Республикасы Арча районы Кер-Хайван авылының исемен үзгәртү турында. 

20. Сәяси репрессияләрнең реабилитацияләнгән корбаннары хокукларын торгызу буенча республика комиссиясе составына үзгәреш кертү турында. 
21. "Административ хокук бозулар турында Россия Федерациясе кодексының 28.7 статьясына үзгәреш кертү хакында" 645508-5 номерлы федераль закон проекты турында (административ тикшерү срокларын озайту тәртибен төгәлләштерү өлешендә). 

22. "Административ хокук бозулар турында Россия Федерациясе кодексына үзгәрешләр кертү хакында" 640481-5 номерлы федераль закон проекты турында (хайваннар дөньясы объектларын һәм аларның яшәү тирәлеген саклау, алардан файдалану һәм аларны торгызу өлкәсендә федераль дәүләт күзәтчелеген гамәлгә ашыручы органнарның исемнәрен һәм вәкаләтләрен төгәлләштерү өлешендә). 

23. "Административ хокук бозулар турында Россия Федерациясе кодексына үзгәрешләр кертү хакында" 16118-6 номерлы федераль закон проекты турында (эшчәнлекнең җайга салына торган төрләрен гамәлгә ашыручы оешмалар тарафыннан инвестиция программаларын үтәмәгән өчен административ җаваплылык билгеләү өлешендә). 

24. "Административ хокук бозулар турында Россия Федерациясе кодексына үзгәрешләр кертү хакында" федераль закон проектын Россия Федерациясе Федераль Җыены Дәүләт Думасына кертү буенча Сахалин өлкә Думасының закон чыгару инициативасы турында (дәүләт теркәве, рөхсәт яисә лицензия булмаган килеш яисә рөхсәттә һәм лицензиядә каралган шартларны бозып, автомобиль (автобус) пассажир транспортында һәм таксида пассажирлар йөртү һәм багаж ташу буенча эшкуарлык эшчәнлеген законсыз башкарган өчен административ җаваплылык билгеләү өлешендә). 
25. "Мәгариф турында" Россия Федерациясе Законының 332 статьясына үзгәреш кертү хакында" 34864-6 номерлы федераль закон проекты турында (мәгариф учреждениеләренә һәм фәнни оешмаларга аккредитация экспертизасы үткәрүгә җәлеп ителгән экспертларның хезмәтләре өчен түләү тәртибен һәм күләмнәрен билгеләү өлешендә). 

26. "Дәүләт вазыйфаларын биләүче затларның һәм башка затларның чыгымнары керемнәренә туры килүне тикшереп тору турында" 47244-6 номерлы федераль закон проекты хакында. 

27. "Россия Федерациясе Хөкүмәте турында" Федераль конституциячел законның 10 статьясына үзгәрешләр кертү хакында" 47238-6 номерлы федераль конституциячел закон проекты турында. 

28. "Дәүләт вазыйфаларын биләүче затларның һәм башка затларның чыгымнары керемнәренә туры килүне тикшереп тору турында" Федераль закон кабул итүгә бәйле рәвештә Россия Федерациясенең аерым закон актларына үзгәрешләр кертү хакында" 47266-6 номерлы федераль закон проекты турында. 

29. "Бер тәрәзә" принцибы буенча дәүләт һәм муниципаль хезмәтләр күрсәтү өчен чикләүләрне бетерү максатларында Россия Федерациясенең аерым закон актларына үзгәрешләр кертү турында" 33022-6 номерлы федераль закон проекты хакында. 

30. "Ветераннар турында" Федераль законның 23.2 статьясына үзгәрешләр кертү хакында" 11521-6 номерлы федераль закон проекты турында (торак урыны төзү яисә сатып алу өчен хәрби хәрәкәтләр ветераннарына бер мәртәбә акчалата түләү турында). 

31. "Ветераннар турында" Федераль законга һәм "Россия Федерациясендә дәүләт пенсиясе белән тәэмин итү турында" Федераль законның 2 статьясына үзгәрешләр кертү хакында" 25681-6 номерлы федераль закон проекты турында (Бөек Ватан сугышында катнашучыларга "Ветераннар турында" Федераль законның 2 статьясындагы 1 пунктының 1 пунктчасындагы "з" пунктында күрсәтелгән өстәмә социаль ярдәм чараларын бирү хакында). 

32. "Ветераннар турында" Федераль законга һәм "Мәет җирләү һәм күмү эше турында" Федераль законга үзгәрешләр кертү хакында" 25685-6 номерлы федераль закон проекты турында (Бөек Ватан сугышында һәлак булучы (үлүче) истәлегенә куелган кабер ташында (колумбарий мемориаль плитасында) мемориаль тамга урнаштыру хакында). 

33. "Дару чаралары әйләнеше турында" Федераль законның 55 статьясына үзгәрешләр кертү хакында" 31574-6 номерлы федераль закон проекты турында (дару препаратларын ваклап сату рөхсәт ителгән медицина оешмаларының исемлеген киңәйтү өлешендә). 

34. "1957 елда "Маяк" җитештерү берләшмәсендәге һәлакәт һәм Теча елгасына агып чыккан радиоактив калдыклар аркасында радиация йогынтысына дучар булган Россия Федерациясе гражданнарын социаль яклау турында" Федераль законга үзгәрешләр кертү хакында" 38259-6 номерлы федераль закон проекты турында (1970 елда "Сормово" заводы" җитештерү берләшмәсендәге суасты көймәсенең атом реакторында булган һәлакәтне бетерүдә катнашкан гражданнарга социаль ярдәм чараларын киңәйтү өлешендә). 
35. "Россия Федерациясендә хезмәт пенсияләре турында" Федераль законның 14 статьясына һәм "Россия Федерациясендә дәүләт пенсиясе белән тәэмин итү турында" Федераль законның 18 статьясына үзгәрешләр кертү хакында" 42166-6 номерлы федераль закон проекты турында (өч һәм аннан күбрәк бала тудырган һәм тәрбияләгән аналарга пенсия тәэмин ителешен арттыру өлешендә). 

36. "Россия Федерациясе Хезмәт кодексының 331 статьясына үзгәреш кертү турында" федераль закон проектын Россия Федерациясе Федераль Собраниесе Дәүләт Думасына кертү буенча Кабарда-Балкар Республикасы Парламентының закон чыгару инициативасы хакында. 

37. "Россия Федерациясендә халыкны эш белән тәэмин итү турында" Россия Федерациясе Законының 5 статьясына үзгәреш кертү хакында" федераль закон проектын Россия Федерациясе Федераль Җыены Дәүләт Думасына кертү буенча Ханты-Мансий автономияле округы – Югра Думасының закон чыгару инициативасы турында. 

38. "Җирлекләрдә яшәүчеләрне дарулар белән тәэмин итү мөмкинлеген арттыру өлешендә Россия Федерациясенең аерым закон актларына үзгәрешләр кертү турында" федераль закон проектын Россия Федерациясе Федераль Собраниесе Дәүләт Думасына кертү буенча Мурманск өлкә Думасының закон чыгару инициативасы хакында. 

39. 2012 елда мәет җирләүгә социаль пособиене индексацияләүне күздә тота торган норматив хокукый акт кабул итүнең зарурлыгы турында Россия Федерациясе Сәламәтлек саклау һәм социаль үсеш министры Т.А. Голиковага Мурманск өлкә Думасы мөрәҗәгате хакында. 
40. "Хезмәт ветераны" исемен алу хокукын бирә торган бүләкләүләр шартларының, тәртибенең һәм исемлегенең бердәй ысулын эшләү зарурлыгы турында Россия Федерациясе Сәламәтлек саклау һәм социаль үсеш министры Т.А. Голиковага Мурманск өлкә Думасы мөрәҗәгате хакында. 
41. "Административ хокук бозулар турында Россия Федерациясе кодексына үзгәрешләр кертү хакында" 40772-6 номерлы федераль закон проекты турында (түләнмәгән административ штрафларны мәҗбүри түләтү һәм штрафны билгеләнгән срокта түләмәгән өчен җәза бирү механизмын камилләштерү турында). 

42. "Административ хокук бозулар турында Россия Федерациясе кодексының 6.16 һәм 19.7 статьяларына үзгәрешләр кертү хакында" 41694-6 номерлы федераль закон проекты турында (төрле категориядәге прекурсорлар әйләнеше кагыйдәләрен бозган өчен аларны куллануның иҗтимагый хәвефлелеге дәрәҗәсенә бәйле рәвештә җаваплылыкны төгәлләштерү өлешендә). 

43. "Россия Федерациясе гражданнары сайлау хокукларының һәм референдумда катнашу хокукының төп гарантияләре турында" Федераль законның 22 һәм 29 статьяларына үзгәрешләр кертү хакында" 47830-6 номерлы федераль закон проекты турында (сайлау комиссияләре әгъзаларын аларны билгеләп куйган сәяси партияләр тарафыннан кире чакыртып алу мәсьәләсе буенча). 

44. "Россия Федерациясе Салым кодексының икенче өлешендәге 31 бүлегенә үзгәрешләр кертү турында" 41444-6 номерлы федераль закон проекты хакында (оборонаны, иминлекне һәм таможня ихтыяҗларын тәэмин итү өчен бирелгән җир кишәрлекләрен җир салымы салына торган объектлар дип тану хакында). 

45. "Россия Федерациясендә мәҗбүри медицина иминләштерүе турында" Федераль законның 2 бүлегенә үзгәрешләр кертү хакында" 42364-6 номерлы федераль закон проекты турында (Россия Федерациясе субъекты дәүләт хакимияте органнарына мәҗбүри медицина иминләштерүе өлкәсендә тапшырылган Россия Федерациясе вәкаләтләрен үтәмәгән яисә тиешенчә үтәмәгән очракта, аларны кире алу тәртибен билгеләү өлешендә). 
46. Төрлесеннән. 

Утырышны ТР Дәүләт Советы Рәисе Фәрит Мөхәммәтшин алып барды. Сессия эшендә ТР Президенты Рөстәм Миңнеханов, ТР Дәүләт Киңәшчесе Минтимер Шәймиев, ТР Премьер-министры Илдар Халиков, республика Хөкүмәте, республика министрлыклары, ведомстволары әгъзалары, РФ дәүләт хакимияте органнарының ТР буенча территориаль структура вәкилләре катнашты. 
Сессия башланганчы, Фәрит Мөхәммәтшин утырышта катнашучыларны 26 апрельдә билгеләп үтелүче Туган тел көне белән котлады. “Туган тел көне Татарстан халыкларының милли мәдәниятлары бәйрәменә әйләнде”, - диде спикер. 
Дәүләт Советы утырышында депутатлар ТР Президенты Рөстәм Миңнеханов тарафыннан җәмәгать судьялары итеп сайлау өчен тәкъдим ителгән кандидатураларны хуплады. Аларны ТР Президенты Аппаратының Дәүләт-хокук идарәсе башлыгы Фәридә Волкова тәкъдим итте.
Премьер-министр Илдар Халиков депутатлар алдында 2011 елда Татарстан Республикасы башкарма хакимият органнары эшчәнлеге турындагы хисап тотты. Хөкүмәт рәисе үз чыгышында узган елда республиканың мөһим социаль-икътисади үсеш нәтиҗәләренә тукталды. 2011 елның республика икътисады өчен уңышлы тәмамлануын ассызыклады. Икътисадның реаль секторында керемнәрнең сизелерлек үсешенә, хезмәт базарында вәзгыятьнең яхшыруына, хезмәт хакы күләме һәм халыкның керемнәре артуга, инфляция процессларының акрынаюына игътибар юнәлтте. 

Соңыннан Хөкүмәт рәисенең хисабы буенча аерым чыгышлар тыңланды. Депутат Хафиз Миргалимов хисапның күләмле булуы, аның күп санннарны эченә алуын искәртеп, шулай да социаль-икътисади вәзгыятькә тирән анализ булмауга игътибар юнәлтте. Аерым алганда, халыкның яшәү сыйфатын күтәрү буенча барлык тармакларның җентекле эш нәтиҗәләрен күрергә теләвен белдерде. Шулай ук игътибарның күбрәк казанышларга бирелүен, ә чишелми калган проблемаларга урын бирелмәүне искәртте. 

Депутат Марат Галиев ТР Хөкүмәтенең ил төбәкләре хөкүмәтләре арасында эшчәнлек сыйфаты буенча лидерларның берсе булуга игътибар юнәлтеп, аның республика икътисадының көндәшлеккә сәләтен күтәрү буенча зур эшләр башкаруын ассызыклады. Марат Галиев искәрткәнчә, хөкүмәт эшчәнлегендә ИТ-технологияләр, ЛИН-технологияләр һ.б. заманча казанышларны куллануга зур игътибар бирелә. Дәүләт Советы рәисе урынбасары Александр Гусев, ТР Хөкүмәте хисабын уңай бәяләп, шулай да билгеле проблемаларның анда урын алмавын таныды. 

Депутат Туфан Миңнуллин үзенең чыгышында күптән түгел РФ Президенты Дмитрий Медведевның ТР Президенты Рөстәм Миңнеханов белән очрашуы вакытында республиканың социаль-икътисади үсеше белән кызыксынуы, тик мәдәният, мәдәни объектларның торышы белән кызыксынмавына игътибар юнәлтте. 

Президент Рөстәм Миңнеханов депутатларның тәкъдим-дәгъваларын урынлы дип саный. Ул, күбрәк эшләнгән саен таләпләрнең дә арта баруын искәртеп, Хөкүмәт эшчәнлеген, тулаем алганда, уңай бәяләде. 

Дәүләт Советы Рәисе Фәрит Мөхәммәтшин депутатларның бүген яңгыраган теләк-тәкъдимнәренең, язма документ буларак Хөкүмәткә юлланачагын белдерде. Ул 2012 ел буенча хисапка тагын бер бүлек – ТР территориясендәге федераль структуралар эшчәнлеген кертергә тәкъдим итте. Депутатлар ТР Хөкүмәтенең узган елгы эшчәнлегенә канәгатьләнерлек дигән бәя бирде. 

"Татарстан Республикасы дәүләт бүләкләре турында" Татарстан Республикасы Законының 13 һәм 14 статьяларына үзгәрешләр кертү хакында" закон проекты да парламент утырышында каралды.  Әлеге документны Дәүләт корылышы һәм җирле үзидарә комитеты рәисе Валентина Липужина тәкъдим итте. 
Шул ук вакытта Татарстан Республикасының мактаулы исемнәре исемлеген “Татарстан Республикасы атказанган газчысы” һәм “Татарстан Республикасының атказанган матбугат һәм массакүләм коммуникацияләре хезмәткәре” пунктлары белән тулыландырырга тәкъдим ителә. 
Закон проекты икенче укылышта кабул ителде. 
“Сыраны һәм аның нигезендә ясалган эчемлекләрне ваклап сату, шул исәптән агызып сату, һәм куллану тыела торган җәмәгать туклануы урыннарын билгеләү тәртибе турында” ТР законын гамәлдән чыккан дип санарга тәкъдим ителә. Шул турыдагы закон проекты 26 апрельдә беренче укылышта кабул ителде.
Депутатлар дәүләт хезмәткәрләренең керемнәре турында хисап бирүгә таләпләрне катгыйландыруга кагылышлы берничә мәсьәләне карады. Республика кануннарына кертеләчәк үзгәрешләр Татарстан законнарын федераль законнар белән тәңгәлләштерүгә бәйле. 

Республика кануннарына үзгәрешләр кабул ителгәннән соң, ТР Дәүләт Советының барлык депутатлары үзләренең һәм гаилә әгъзаларының керемнәре хакында хисап тотарга тиеш була. Алар мәгълүматны махсус төзелгән парламент комиссиясенә тәкъдим итәргә тиеш. Әлеге комиссия хисапларның дөреслегенә контрольлек итәчәк.
“Яшьләр һәм Татарстан Республикасында яшьләр сәясәте турында” ТР законына үзгәрешләр кертү турында” закон проекты 26 апрельдә беренче укылышта кабул ителде. Дәүләт Советы каршындагы Иҗтимагый яшьләр палатасы әзерләгән бу документны парламент утырышында депутат Евгений Ефимов тәкъдим итте.
Закон проекты турында фикер алышуларда депутатлар Николай Рыбушкин, Хафиз Миргалимов, Илсур Сафиуллин катнашты. 
Татарстан Республикасы Дәүләт Советы Россия Федерациясе Федераль Собраниесе Дәүләт Думасына закон чыгару инициативасы рәвешендә "Торак-коммуналь хуҗалыкны реформалауга ярдәм фонды турында" Федераль законга үзгәрешләр кертү хакында" федераль закон проектын кертү турында карар кабул итте.  Закон чыгару инициативасы утырышта хупланды. 
Әлеге закон проекты гражданнарны авария хәлендәге торак фондыннан күчерү буенча адреслы төбәк программасына кертелгән, бер үк вакытта мәдәни мирас объекты булган күпфатирлы йортларны сүтү турындагы шартны бетерү максатыннан эшләнгән. 

	
	                  Депутат берләшмәләрендә


▓  11 апрельдә “Казан” милли-мәдәни үзәгендә “Татарстан – яңа гасыр” иҗтимагый хәрәкәте сәяси советы утырышы узды. Утырышта ТР Дәүләт Советы Рәисе, Сәяси совет рәисе Фәрит Мөхәммәтшин Россия Федерациясендә һәм Татарстан Республикасындагы иҗтимагый-сәяси вәзгыять турында чыгыш ясады. Әлеге чарада шулай ук ТР Президенты аппараты җитәкчесе Юрий Камалтынов катнашты.

Татарстан парламенты башлыгы бүгенге очрашуның илнең иҗтимагый-сәяси тормышында мөһим вакыйга булуын билгеләп үтте. Кыска гына вакыт эчендә россиялеләр РФ ФҖ Дәүләт Думасына – депутатлар һәм РФ Президентын сайлауларда катнашты. 

Ул утырышта катнашучыларны республикадагы иҗтимагый-сәяси вәзгыять белән таныштырып, Татарстанның һәм бөтен Россия Федерациясенең тормышның барлык өлкәләрен яңартып кору һәм реформалау юлыннан баруын ассызыклады. 

ТР Дәүләт Советы Рәисе, хәрәкәт алдында торган бурычларга тукталып, “Татарстан – яңа гасыр”ның хәрәкәт эшчәнлегенә яңача карарга, аны яңа иҗтимагый-сәяси чынбарлык белән бәйләргә тиешлеген билгеләп үтте. 

Спикер әлегә хәрәкәтнең үз эшчәнлеген тиешле дәрәҗәдә күрсәтә алмавын билгеләп үтте һәм массакүләм мәгълүмат чаралары белән берлектә хезмәттәшлек итәргә чакырды. 

Аннан соң журналистлар белән аралашу вакытында ул партияләрне теркәү тәртибенең гадиләштерелгәнлеген, моңа бәйле рәвештә сәясәт кырында “кысанрак” булачагын белдерде. 

Бүгенге утырышта иҗтимагый хәрәкәтнең сәяси советы башкарма комитетының яңа рәисе билгеләнде. Ул – озак еллар дәвамында ТР Дәүләт Советы аппаратында эшләгән Алсу Тарханова. 

▓  18 апрельдә “Бердәм Россия” фракциясе каршындагы “Мәрхәмәт” хатын-кыз депутатлар берләшмәсе утырышы узды. Хатын-кыз парламентарийлар ятим балаларны торак белән тәэмин итү, шулай ук бу категориягә керүче балаларның җәйге ялын оештыру мәсьәләләре буенча фикер алышты. 

Депутатларны бу өлкәдәге эшләрнең торышы белән  Мәгариф һәм фән министрлыгы, шулай ук Төзелеш, архитектура һәм торак-коммуналь хуҗалык министрлыгы вәкилләре таныштырды. ТР Төзелеш, архитектура һәм торак-коммуналь хуҗалык министрлыгының максатчан программаларны контрольдә тоту бүлеге җитәкчесе Александр Сахно белдергәнчә, Татарстанда күп балалы гаиләләргә, ятим балаларга һәм ата-ана тәрбиясеннән мәхрүм калган балаларга торак бирү тәртибе ТР Министрлар Кабинетының 2007 елның 18 декабрендә гамәлгә куелган карары нигезендә каралган. Гражданинга торак алу өчен субсидия бирелә. 

Дәүләт корылышы һәм җирле үзидарә комитеты рәисе Валентина Липужина Төзелеш, архитектура һәм торак-коммуналь хуҗалык министрлыгы вәкиленнән сертификат суммасының ятим балаларга кирәкле торак бәясенә туры килү-килмәвен сорады. А.Сахно сертификатка алына торган фатир бәяләре базар бәясенән түбәнрәк булуын әйтте. “Мәрхәмәт” депутатлар берләшмәсе җитәкчесе Фәйрүзә Мостафина сертификатның 33 кв. метрлы торак алу өчен бирелүен, бүгенге көндә шәһәрдә андый фатирларның төзелмәве аркасында, кешеләргә фатир өчен өстәп түләргә туры килүен билгеләп үтте. Хатын-кыз парламентарийлар нормативка туры килә торган кечкенә фатирлы йортлар төзү турындагы мәсьәләне карарга тәкъдим итте.

Шулай ук ятим балаларның фатирга чират торуы турындагы мәгълүматны Интернетта урнаштыру мәсьәләсен күтәрделәр. Бу мәсьәләне ТР Мәгариф һәм фән министрлыгы белгечләре белән хәл итү турында карар кабул ителде. 
▓ 18 апрельдә “Мәрхәмәт” хатын-кыз депутатлар берләшмәсе әгъзалары Казандагы Халыкара хатын-кызлар клубы вәкилләре белән очрашты.

“Мәрхәмәт” хатын-кыз депутатлар берләшмәсе җитәкчесе Фәйрүзә Мостафина, кунакларны сәламләп, берләшмәнең эшчәнлеге белән таныштырды. Өстенлекле юнәлешләрдән хәйрия белән шөгыльләнү, аналар һәм балаларны яклау, гаилә кыйммәтләрен пропагандалау мәсьәләләре булуын хәбәр итте. 
Клубның координаторы, ТР Президентының Дәүләт протоколы идарәсе баш киңәшчесе Светлана Хәбибуллина хәбәр иткәнчә, хатын-кызлар клубы кебек берләшмәләр чит ил кешеләренә теге яки бу ил тормышына җайлашырга, яңа дуслар табарга, башка илләрнең мәдәниятын һәм гореф-гадәтләрен яхшырак белергә, халыклар арасында дуслыкны ныгытырга ярдәм итә. 
Төркия Генераль консулы хатыны Озге Акынты клуб эшендә катнашуын мөһим миссия дип кабул итә икән. Ул парламент китапханәсенә Төркиянең Бөек Милләт Җыены исеменнән альбом бүләк итте. 
Иранның Казандагы Генераль консулы хатыны Сәкинә Шаян, мөселманча сәлам биреп, татар һәм фарсы мәдәниятларын күп нәрсә берләштерүен белдерде. Шуңа күрә Генераль консуллык вәкилләре безнең республиканы “икенче өйләре” кебек хис итә. 

Клуб эшчәнлегенә керткән өлеше турында шулай ук Словениянең Татарстандагы вәкиленең хатыны Анна Филипич, Татарстан раввины хатыны Хана Горелик, «Хэсэд Моше» хәйрия фонды директоры Анна Смолина һәм башкалар сөйләде. 

▓ 19 апрельдә “Бердәм Россия” депутатлар фракциясе каршындагы Эксперт советы утырышы узды. Анда депутатлар һәм экспертлар Дәүләт Советының закон чыгару инициативасы сыйфатында әзерләнгән “Торак-коммуналь хуҗалыгын реформалаштыруга ярдәм күрсәтү фонды хакында” Федераль законга үзгәрешләр кертү турында” Федераль закон проектын карады. 
Эксперт советы җитәкчесе Марат Хәйруллин билгеләп үткәнчә, әлеге законны кабул итү ихтыяҗы мәдәни мирас объектларын саклауга карата яңа таләпләр һәм тарихи һәйкәл саналган биналарга зыян китерү, аларны җимерү яки юкка чыгару өчен җаваплылык булдыру белән бәйле.

Фикер алышу нәтиҗәсендә Эксперт советы ТР Дәүләт Советы тарафыннан тәкъдим ителгән инициативаны хупларга һәм ТР Дәүләт Советында “Бердәм Россия” депутатлар фракциясенең әлеге инициативаны хуплау турындагы мөрәҗәгатен РФ Дәүләт Думасындагы һәм РФ субъектларының закон чыгару җыеннарындагы “Бердәм Россия” бөтенроссия сәяси партиясе фракцияләренә җибәрергә карар кылды.

▓ 26 апрельдә, Дәүләт Советының  егерме сигезенче утырышы алдыннан, “Бердәм Россия” партиясе фракциясе һәм “Татарстан – яңа гасыр” депутат төркеменең берләштерелгән утырышы узды. Аны “Бердәм Россия” партиясенең республика парламентагы җитәкчесе Александр Гусев алып барды. 
Партиянең “Һәркем өчен уңайлы мохит”  проекты турында ТР Инвалидлар җәмгыяте рәисе Рифат Ганибаев  сөйләде. Бүгенге көндә Татарстанда физик яктан мөмкинлекләре чикле булган 300 меңнән артык кеше яши. Әлеге проектны тормышка ашыру өчен федераль һәм республика бюджетларыннан 695 млн. сум акча бүлеп бирелгән. 
Программаны гамәлгә кертү барышында Татарстанда 11 муниципаль берәмлектә инвалидлар өчен сәламәтлек саклау, мәдәният һәм спорт өлкәсенә караган 101 объект җайлаштырылган. Рифат Ганибаев мисалга балалар республика клиник хастаханәсе бинасын китерде. 
Агымдагы елда бу проектны тормышка ашыру өчен 659 млн. сум акча бүленгән. Бу акчага республиканың барлык муниципаль районнарында 116 объектка пандуслар куярга һәм физик мөмкинлекләре чикле кешеләр өчен җайлаштырырга ниятлиләр. 

Утырышта башка мәсьәләләр дә каралды. 

▓  26 апрель көнне КПРФ фракциясе утырышы булды. Анда коммунист-депутатлар республика парламентының 28 нче утырышы көн тәртибен һәм май аенда булачак бәйрәмнәр белән бәйле партия чараларын карады.
Дәүләт Советы утырышында каралачак сорауларның күпчелеге буенча фракция раслап тавыш бирәчәген билгеләде. Әмма шул ук вакытта көн тәртибенең аерым пунктлары ачыклык кертүне таләп итә, шул нисбәттән сессия барышында фракция әгъзалары сораулар бирергә килеште. Хөкүмәтнең Дәүләт Советы алдында хисап тоту фактын тулаем уңай бәяләп, КПРФ яклы депутатлар Татарстан башкарма хакимият органнарының хисабын тикшерүдә актив катнашачагын белдерде. Хисапнамәне республика Премьер-министры тәкъдим итәчәк. 

Фракция утырышында депутатлар Россиянең Бөтендөнья сәүдә оешмасына керүенә мөнәсәбәтләр буенча “түгәрәк өстәл” утырышын әзерләү мәсьәләсен  карады, 1 май  көнне республика башкаласында һәм барлык шәһәрләрендә демонстрацияләр үткәрү турында карар кабул итте. Шулай ук “Правда” газаетасының 100 еллык юбилее (5 майда) һәм пионер оешмасының 90 еллык юбилее (19 майда) уңаеннан бәйрәм чаралары оештыру күздә тотыла. 

Утырыш эшендә ТР Дәүләт Советы депутатлары Хафиз Миргалимов, Альберт Бикмуллин, Валентин Кострин, Леонид Иванов, РФ Дәүләт Думасы депутаты Виктор Пешков, Казан шәһәр Думасы депутатлары Ирек Фәйзрахманов һәм Илья Шакулов катнашты.
	
	Чыгышлар, белдерүләр һәм мөрәҗәгатьләр


Татарстан Республикасы Дәүләт Советы Рәисе 
Ф.Х. Мөхәммәтшинның Россия һәм Беларусь халыклары бердәмлеге көне белән котлавы 
(2012 елның 2 апреле) 

     Хөрмәтле ватандашлар! 
Без быел да, гадәттәгечә 2 нче апрельдә, Россия һәм Беларусь халыклары бердәмлеге көнен билгеләп үтәбез. Нәкъ менә шушы язгы көндә 1996 елда Россия Федерациясе белән Беларусь Республикасы арасында илләребезнең алга таба үсешен күз алдында тота торган шартнамәгә имза салынды. Бу документ Бәйсез Дәүләтләр Берлегенә керүче дәүләтләрнең күпмилләтле халыкларын берләштерүгә гомуми омтылышны ачык чагылдырды. Һәм бүген, традицияләр, мәдәниятләр, диннәр һәм телләребез төрлелегенә бай булган заманда, без нәкъ элеккечә дустанә мөнәсәбәтләргә, гражданнар арасындагы тынычлыкка һәм милләтара татулыкны тәэмин итүгә омтылабыз.

Россия белән Беларусьны һәрвакыт үзара дуслык һәм ярдәмләшү традицияләре тыгыз бәйли. Безнең хезмәттәшлек рухи бердәмлеккә һәм уртак икътисадый, фәнни-техник һәм мәдәни киңлек кысаларында үзара тотрыклы үсешкә нигезләнә. Узган елларда безнең дәүләтләр арасындагы сәнәгать һәм фәнни-техник кооперация өлкәсендәге хезмәттәшлек югары дәрәҗәсенә иреште дип раслый алабыз. Һичшиксез, алга таба да эшлекле аралашу, матди һәм интеллектуаль ресурслардан уртак файдалану илләребезнең бердәмлегенә яңа этәргеч бирәчәк, гражданнарның хокуклары һәм мәнфәгатьләренең ышанычлы яклануына гарантия булачак.

Татарстан Беларусь Республикасы белән партнерлык мөнәсәбәтләрен уңышлы үстерә һәм ныгыта. Нефть эшкәртү тармагы һәм машина төзелеше, сәүдә-икътисадый һәм фәнни-техник интеграция, социаль-гуманитар өлкә – әлеге тармакларның барысында да һәр якның икътисадын үстерүгә һәм яңартуга ярдәм итә торган конструктив хезмәттәшлек актив алып барыла. Күпьяклы багланышларның алга таба үсешен тәэмин итү өчен куәтебез җитәрлек һәм максатыбызга ирешү өчен барысын да эшләрбез дип ышанам.

Хөрмәтле татарстанлылар! Әлеге истәлекле көндә барыгызга да исәнлек-саулык, бәхет, тынычлык телим. Йортларыгызда һәрвакыт татулык, бәрәкәт булсын!
Татарстан Республикасы  Дәүләт Советы Рәисе, Татарстан халыклары Ассамблеясе Советы  Рәисе Ф.Х. Мөхәммәтшинның 

Туган тел  көне белән котлавы

                                          (2012 елның 26 апреле)
Кадерле татарстанлылар!

26 апрельдә, бөек шагыйребез Габдулла Тукайның туган көнендә,  республикабызда  Туган тел көне билгеләп үтелә. Башка бәйрәмнәр һәм истәлекле  көннәр белән беррәттән,  бу көн һәркайсыбызның күңелендә аерым урын биләп тора. Асылда ул күпмилләтле Татарстан җәмәгатьчелегенең туган телгә – беркайчан да тутыкмас рухи  ядкаребезгә, мәңгелек мәдәни мирасыбызга булган ихтирамының бер чагылышы.

"И туган тел, и матур тел, әткәм-әнкәмнең теле! Дөньяда күп нәрсә белдем син туган тел аркылы!" Шагыйрьнең бу сүзләре  һәркемнең  йөрәгендә.  Тукай һәм Пушкин, Низами һәм Хузангай, Тарас Шевченко һәм Янка  Купала, Шато Руставели  һәм Салават Юлаев... Бу бөек сүз осталары  – милли шигърият классиклары – туган телнең бөтен гүзәллеген, аһәңен тирәнтен белеп, үз халкының рухи байлыгына, тарихи үткәненә һәм киләчәге  хакындагы якты хыялларына   дан җырладылар.

Һәр халыкның  рухи иминлегенә һәм этник бөтенлеген саклап калуга аерылгысыз хокукын  без, һичшиксез,  истә тотарга тиеш, ә ул,  беренче чиратта, турыдан туры туган телгә бәйле. Кешелек югары технологияләр һәм мәгълүматлаштыру дәверенә аяк басты,  мәдәниятләрне һәм төрле милләт вәкилләре арасындагы хезмәттәшлек  һәм аралашу  механизмнарын гомумиләштерү  барган шартларда  без күпмилләтле илебездә төрле телләрнең һәм үзенчәлекле диалектларның байлыгын һәм аһәңен саклап калырга тиешбез. 

“Туган телеңне онытсаң, рухыңны югалтырсың...”– дип язган шагыйрь. Туган телен белмәгән кеше үз халкыннан да, милли тамырларыннан да аерыла, туган җиренә дә ят  була. Мондый вәзгыять бик аяныч. Йөздән артык халык вәкиле дус һәм тату яшәгән  Татарстанда күптеллелекне гамәлгә ашыру буенча күп эшләнә. Без   һәркем үзен  уңайлы хис итсен, туган телен белсен  һәм туган телендә сөйләшә алсын өчен бар мөмкинлекләрне дә тудырырга тырышабыз. Республикада мәдәниятләрне саклау һәм үзара баету, милли традицияләрне һәм гореф-гадәтләрне саклап калу мәсьәләләре уңай хәл ителә. Яшьләрнең үз туган телләрен  белүе һәм ана телендә аралашуы  өчен шартлар тудыру – хакимият белән җәмгыятьнең уртак бурычы. Илебездәге иҗтимагый татулыкның һәм демократик үсешнең дә нигезе шул.

Кадерле дуслар! 

Туган тел көне – күпмилләтле Татарстан халкы өчен һәрвакытта да тынычлык, дуслык һәм татулык бәйрәме булсын! Сезгә чын күңелдән исәнлек-саулык һәм бәхет телим.
	
	                    Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлар
“Фән һәм фәнни эшчәнлек турында” Татарстан Республикасы Законына үзгәрешләр кертү хакында” (ТР Дәүләт Советы депутаты А.Ш. Зыятдинов тарафыннан  11 апрельдә кертелде);  
“Инвалидлар һәм социаль ярдәмгә аеруча мохтаҗ гражданнар өчен эш урыннары квоталау һәм резервлау турында” Татарстан Республикасы Законына үзгәрешләр кертү хакында” (ТР Министрлар Кабинеты тарафыннан 12 апрельдә кертелде); 
“Яшьләр һәм Татарстан Республикасында дәүләт яшьләр сәясәте турында” Татарстан Республикасы Законына үзгәрешләр кертү хакында” (ТР Дәүләт Советы депутаты Е.П. Ефимов
 тарафыннан 12 апрельдә кертелде);
  “Сыра һәм аның нигезендә әзерләнгән эчемлекләрне ваклап сату, шул исәптән бүлеп сату, һәм куллану (эчү) рөхсәт ителми торган җәмәгать туклануы урыннарын билгеләү тәртибе турында” Татарстан Республикасы Законының үз көчен югалтуын тану хакында” (ТР Дәүләт Советының Законлылык һәм хокук тәртибе комитеты тарафыннан 13 апрельдә кертелде);  
“ТР Дәүләт Советының РФ Дәүләт Думасына “Россия Федерациясенең кайбер закон актларына үзгәрешләр кертү турында” федераль закон проектын кертү буенча закон чыгару инициативасы хакында” (ТР Министрлар Кабинеты тарафыннан 23 апрельдә кертелде); 

“Татарстан Республикасында халыкка социаль ярдәм күрсәтү турында” Татарстан Республикасы Законының 6 һәм 7 статьяларына үзгәрешләр кертү хакында” (ТР Прокуроры тарафыннан 26 апрельдә кертелде);
“Латин графикасы нигезендә татар алфавитын торгызу турында” Татарстан Республикасы Законын көчен югалткан дип тану хакында” (ТР Прокуроры тарафыннан 26 апрельдә кертелде). 
ҮЗ КӨЧЕНӘ КЕРДЕ:
Татарстан Республикасы Законнары
“2012 елга, 2013 һәм 2014 еллар план чорына Татарстан Республикасы Территориаль мәҗбүри медицина иминияте фонды бюджеты турында” Татарстан Республикасы Законына үзгәрешләр кертү хакында”  (ТР Дәүләт Советы тарафыннан 29 мартта кабул ителде, «Ватаным Татарстан» һәм «Республика Татарстан» газеталарында  10.04. 2012 басылып чыкты);
“Тукай муниципаль районы” муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында” Татарстан Республикасы Законына үзгәрешләр кертү хакында”   (ТР Дәүләт Советы тарафыннан 29 мартта кабул ителде, «Ватаным Татарстан» һәм «Республика Татарстан» газеталарында  21.04. 2012 басылып чыкты).

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Чулпан ӘХМӘТОВА, Җәүдәт ЮНЫСОВ. 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 

Тел.: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

